Қосылу шарты 


Бұл қосылу шарты (бұдан әрі – Шарт) «Химфарм» акционерлік қоғамы (БСН 931240000335, тіркелген мекенжайы: Қазақстан Республикасы, 160019, Шымкент қ., Әл-Фараби ауданы, Ш. Рашидов көшесі, № 81) (бұдан әрі – Компания) және осы Шарт шеңберінде Тапсырысқа (ЖО) қол қойған және оны орындауға ниет білдірген тұлға арасында жасалынды.
Осы Шарт Қазақстан Республикасының Азаматтық кодексінің 389 бабына сәйкес қосылу шарты болып саналады және Контрагент оны сол күйінде ешқандай өзгеріссіз қабылдайды. Осы Шартқа қосылу тапсырысқа (БҚ) қол қою және/немесе ол бойынша міндеттемелерді нақты орындау жолымен жүзеге асырылады, бұл осы Шарттың талаптарын тиісті акцепт деп танылады.
Компания мен Контрагент бұдан әрі бірлесіп «Тараптар», ал әрқайсысы бөлек «Тарап» немесе жоғарыда көрсетілгендей аталуы мүмкін. 

1. Жалпы ережелер
1.1. Осы Шарттың мақсаттары үшін төменде келесідей анықтамалар берілді:
1) Компания – «Химфарм» АҚ, БСН 931240000335, тіркелген мекенжайы: Қазақстан Республикасы, 160019, Шымкент қ., Әл-Фараби ауданы, Ш. Рашидов көшесі, № 81, Шарт жасасатын/Тапсырысты орналастыратын субъект ретінде әрекет ететін компания;
2) Контрагент/Жеткізуші – сенімділікті тексеру рәсімінен (Due Diligence) ойдағыдай өткен және Компания ЖО жолдаған заңды тұлға немесе жеке кәсіпкер; 
3) Компанияның интернет-сайты – www.polpharma-santo.com 
4) Тапсырыс (ЖО) – тапсырыс Контрагенттің/Жеткізушінің Шартқа қосылуы болып саналады, тапсырысқа қол қою арқылы Контрагент Шарт пен оның қосымшаларының барлық талаптарымен танысқанын және келісетінін растайды. Тапсырыс – бұл сатып алу мәні («Сипаттамасы» бөліміне енгізілетін немесе Тапсырыс (ЖО) қосымшасында (бар болса) қоса берілетін), мерзімдері және басқа маңызды талаптар көрсетілетін және Қосылу шартынан басқа Тараптар арасында жасалған шартқа сілтеме жасамайтын Компания атынан Контрагентке тауарлар жеткізу қызметтерін көрсету/жұмыстарын орындау туралы өтінім. 
1.2. Шарт пен Тапсырыс (ЖО) Компанияға ұсынылатын барлық тауарларды, жұмыстарды, қызметтерді жеткізуге негіз болады және Контрагенттің қандай болмасын ережелері мен шарттарының қолданылуына жол бермейді.
1.3. Компания өзінің ресми Интернет-сайтында Шарттың жаңа редакциясын орналастыру арқылы Шарттың талаптарын біржақты тәртіппен өзгерте алады. Өзгерістер Интернет-сайтта орналастырылған сәттен бастап күшіне енеді және Жеткізуші үшін міндетті болады. 
[bookmark: _Hlk210118819]1.4. Тапсырысқа қол қою және орындау арқылы Жеткізуші www.polpharma-santo.com интернет-сайтында орналастырылған осы Қосылу шартының талаптарымен келіседі.

2. Шарттың мәні. Тапсырыстар.
2.1. Контрагент осы Шартта көзделген талаптарға сәйкес Шарттың қолданылу мерзімі ішінде тауарларды жеткізу және/ немесе қызметтер көрсету және/немесе жұмыстарды орындау міндеттемелерін өзіне қабылдайды, ал Компания сапалы тауарларды және/немесе Контрагенттің сапалы және тиісінше көрсеткен қызметтерін және/немесе орындаған жұмыстарын қабылдап, Шартта көзделген талаптарға сәйкес ақысын төлейді.
2.2.  Контрагент тауарларды, жұмыстарды, көрсетілетін қызметтерді Компанияның осы Шарт шеңберіндегі жекелеген тапсырыстары (бұдан әрі – «Тапсырыстар») бойынша жеткізеді.
Тауарлардың, жұмыстардың, көрсетілетін қызметтердің атауын, көлемін, мерзімдерін, құнын, ақы төлеу шарттарын, техникалық талаптарын, дайындау мерзімін, ассортиментін, санын, жеткізу мерзімін және өзге де елеулі шарттарын Тараптар тиісті сатып алу туралы тапсырыстар (бұдан әрі – «Тапсырыс») арқылы айқындайды. Тапсырыстың үлгісі осы Шарттың №2 қосымшасында көрсетілді.
2.3. Тапсырыстар dogovor24.kz электрондық қол қою платформасы арқылы құжат түрінде орналастырылуы тиіс немесе ерекше жағдайларда @polpharma-santo.com домендерінен электрондық пошта арқылы жіберіледі.
2.4. Тапсырыс жазбаша немесе электрондық нысанда электрондық қол қою арқылы жасалады немесе қолтаңбаның қолмен қойылғанына немесе Қазақстан Республикасының Ұлттық куәландыру орталығы берген электрондық цифрлық қолтаңба пайдаланылғанына қарай Компания оны Контрагентке жергілікті пошта/курьер қызметі, курьер арқылы немесе электрондық пошта арқылы жіберуі тиіс.
2.5. Контрагент Компанияға Тапсырысты қабылдағаны немесе қабылдамағаны туралы хабарлауға немесе Тапсырысты алған сәттен бастап 3 (үш) жұмыс күні ішінде растауға міндеттенеді. Дүйсенбіден жұмаға дейін (жұмыс күндері) 8.30-дан 17.30-ға дейін Компанияның электрондық пошта арқылы немесе Компания құжаттарына электрондық қол қою жүйесі арқылы (Шарттың 2.3-тармағы) берген тапсырысын Контрагент орналастырылған күні және уақытта, ал басқа уақытта орналастырылған Тапсырыстарды келесі жұмыс күні сағат 8.30-да алған болып есептеледі. Осы тармаққа сәйкес Тапсырыстың қабылданбағанын Компанияға хабарламау тапсырысты ескертусіз орындауға қабылданғанын білдіреді. Уәкілетті емес адамның тапсырысы немесе басқа электрондық поштадан жолданған тапсырыс жарамсыз болып саналады.

3. ТАРАПТАРДЫҢ ҚҰҚЫҚТАРЫ МЕН МІНДЕТТЕРІ
3.1. Компанияның келесідей құқықтары бар:
3.1.1. Тауарлар Тапсырыс/Шарт бойынша жеткізілген жағдайда:
1) Контрагенттің қызметіне араласпай, Тауарды жеткізу барысы мен сапасын кез келген уақытта тексеру; 
2) Контрагенттен оның өзіне қабылдаған міндеттемелерін уақтылы және сапалы орындауды талап ету;
3) Тауарды жеткізу кезінде Шартта немесе тиісті Тапсырыста көзделген талаптар бұзылған жағдайда, Тауарды қабылдаудан толық немесе ішінара бас тарту;
4) Контрагент Шартта айқындалған өз міндеттемелерінің біреуін және/немесе бірнешеуін бұзған жағдайда, бұл туралы Жеткізушіге Шарттың бұзылатын болжамды күнінен кемінде күнтізбелік 15 (он бес) күн бұрын хабарлай отырып, Шартты орындаудан соттан тыс біржақты тәртіппен бас тарту; 
5) Контрагенттің Компанияға келтірген залалын өтеу, сондай-ақ Шартта айқындалған айыппұл санкцияларын төлеу үшін Контрагентке тиесілі соманың бір бөлігін ұстап қалу;
6) Контрагентке Тауарға, оны жеткізуге қатысты ескертудің бар-жоғы туралы хабарлау және Контрагентке орындауға міндетті ұсынымдар беру;
7) Қазақстан Республикасының қолданыстағы заңнамасына және / немесе Шарттың ережелеріне сәйкес өзге де құқықтарын жүзеге асыру.

3.1.2. Жұмыстар Шарт бойынша орындалған жағдайда:
1) Шарт бойынша Жұмыстардың сапалы және тиісінше орындалуын талап ету;
2) Кез келген уақытта Контрагент орындайтын Жұмыстардың барысы мен сапасын бақылау, сонымен қатар оның қызметіне араласпау;
3) Контрагентке Жұмыстар басталардан 3 (үш) жұмыс күні бұрын ескертіп, Шартты және (немесе) тиісті Тапсырысты орындаудан бас тарту. Бұл ретте тиісті Тапсырыста басқаша келісілмеген болса, егер мүмкін болатын болса, Контрагент шығыстар болғанын растайтын қаржылық құжаттарды ұсынған жағдайда Компания Контрагенттің Шарттан және (немесе) Тапсырыстан бас тартуға байланысты барлық шығыстарын өтеуге міндеттенеді;
4) Шарттан және (немесе) тиісті Тапсырыстан ауытқулар анықталған жағдайда, Тараптар арасында келісілген мерзімде және Контрагенттің есебінен Контрагенттен мұндай ауытқуларды жоюды талап ету;
5) Контрагент Тараптар арасында келісілген мерзімде анықталған бұзушылықтарды және (немесе) Шарттан ауытқуларды түзетпеген жағдайда, Компания Контрагентке Шарт бойынша Қызметтерді көрсетуге байланысты Тапсырыс/Шарт бұзылған күні расталған қаржылық шығыстарды төлей отырып, Тапсырысты/Шартты орындаудан дереу бас тартуға құқылы.
6) Шарт және (немесе) тиісті Тапсырыс бойынша Қызметтер көрсету барысында Контрагентке орындау үшін міндетті ұсынымдар беру. Мұндай ұсынымдар Қызметтерді көрсетудің кез келген кезеңінде ұсынылуы мүмкін және оларды Контрагент міндетті түрде орындауы тиіс.

3.1.3. Қызметтер Шарт бойынша көрсетілген жағдайда:
1) Шарт бойынша Қызметтердің сапалы және тиісінше көрсетілуін талап ету;
2) Кез келген уақытта Контрагенттің қызметіне араласпай, көрсетілетін Қызметтердің барысы мен сапасын бақылау;
3) Контрагентке Қызметтерді көрсету басталардан 3 (үш) жұмыс күні бұрын ескертіп, Шартты және (немесе) тиісті Тапсырысты орындаудан бас тарту. Бұл ретте егер мүмкін болатын болса, Контрагент шығыстар болғанын растайтын қаржылық құжаттарды ұсынған жағдайда Компания Контрагенттің Шарттан және (немесе) Тапсырыстан бас тартуға байланысты барлық шығыстарын өтеуге міндеттенеді;
4) Шарттан және (немесе) тиісті Тапсырыстан ауытқулар анықталған жағдайда, Тараптар арасында келісілген мерзімде және Контрагенттің есебінен Контрагенттен мұндай ауытқуларды жоюды талап ету;
5) Контрагент Тараптар арасында келісілген мерзімде анықталған бұзушылықтарды және (немесе) Шарттан ауытқуларды түзетпеген жағдайда, Компания Контрагентке Шарт бойынша Қызметтерді көрсетуге байланысты Тапсырыс/Шарт бұзылған күні расталған қаржылық шығыстарды төлей отырып, Тапсырысты/Шартты орындаудан дереу бас тартуға құқылы.
6) Шарт және (немесе) тиісті Тапсырыс бойынша Қызметтер көрсету барысында Контрагентке орындау үшін міндетті ұсынымдар беру. Мұндай ұсынымдар Қызметтерді көрсетудің кез келген кезеңінде ұсынылуы мүмкін және оларды Контрагент міндетті түрде орындауы тиіс.

3.1.4. Компанияның келесідей міндеттері бар: 
1) егер Компанияда тауарларды жеткізу және/немесе жұмыстарды орындау және/немесе Қызметтер көрсету үшін қажетті ақпарат болатын болса, барлық ақпаратты Контрагентке ұсыну;
2) Компанияның жеткізілген Тауарларға/орындалған жұмыстарға/көрсетілген Қызметтерге шағымы болмаған жағдайда, Тапсырыстың/ Шарттың талаптарына сәйкес жеткізілген тауарлардың/орындалған жұмыстардың/көрсетілген Қызметтердің ақысын төлеу;

3.1.5. Контрагенттің келесідей құқықтары бар:
1) Контрагент толық көлемде, тиісінше тауарларды жеткізген және/немесе жұмыстарды орындаған және/немесе Қызметтерді көрсеткен жағдайда және Компанияның тиісті Тапсырыс бойынша жеткізілген Тауарларға/орындалған жұмыстарға/көрсетілген Қызметтерге шағымы болмаған жағдайда, тиесілі ақыны талап ету;
2) Шарт және (немесе) тиісті Тапсырыс бойынша міндеттемелерді орындау үшін қажетті ақпаратты алу.

3.1.6. Контрагенттің келесідей міндеттері бар:
1) Шарт шеңберінде тиісті тапсырыс бойынша тауарларға/жұмыстарға/көрсетілетін қызметтерге қатысты Қазақстан Республикасының қолданыстағы қағидаларының, нормаларының және өзге де заңнамалық талаптарын басшылыққа алу және қатаң сақтау;
2) Қазақстан Республикасының заңнамасында көзделген жағдайларда тауарларды жеткізуге және/немесе жұмыстарды орындауға және/немесе Қызметтерді көрсетуге қажетті барлық рұқсаттар, мемлекеттік органдардың лицензиялары болуы тиіс;  
3) тауарларды жеткізуді және/немесе жұмыстарды орындауды және/немесе Қызметтерді көрсетуді сапалы және тиісті түрде, сондай-ақ толық көлемде және Шарттың және (немесе) тиісті Тапсырыстың талаптарына қатаң сәйкестікте жүзеге асыру;
4) Тараптар арасында келісілген мерзімде Компания қарап шығып, бекітуі үшін Қызметтердің/жұмыстардың бастапқы нәтижелерін ұсыну;
5) Тапсырыс берушіге ҚР заңнамасының талаптарына сәйкес рәсімделген және қажетті тиісті қаржылық құжаттарды уақтылы ұсыну;
6) Тапсырыс/Шарт талаптарына сәйкес тауарларды жеткізу және/немесе жұмыстарды орындау және/немесе Қызметтерді көрсету барысы мен нәтижесіне қандай болмасын әсері болуы мүмкін мән-жайларға жол бермеу; 
7) Тауарларды жеткізу және/немесе жұмыстарды орындау және/немесе Қызметтерді көрсету аяқталған күннен бастап 1 (бір) күн ішінде қол қою үшін Компанияға тиісті жүк құжатын және/немесе тиісті актіні ұсыну;
8) Тапсырыста/Шартта көзделген жағдайларда айыппұл, өсімпұлдар төлеу;
9) Компания анықтаған кемшіліктерді, тиісті Тапсырыстан ауытқуларды Тараптар арасында келісілген мерзімде өз есебінен жою;
10) Тауарларды жеткізудің және/немесе жұмыстарды орындаудың және/немесе Қызметтерді көрсетудің кез келген кезеңінде Компания ұсынуы мүмкін барлық және кез келген ұсынымдарды орындау;
11) Компаниямен бәрін алдын-ала келісу, Компания өкілімен үнемі байланыста болу және оны тауарларды жеткізу және/немесе жұмыстарды орындау және/немесе Қызметтерді көрсету кезіндегі барлық өзгерістер мен толықтырулар туралы хабардар ету;
12) Тараптардың қолдары қойылған тапсырысқа алдын ала ескертпестен және Компаниямен келіспестен біржақты тәртіппен ешқандай өзгерістер мен толықтырулар енгізбеу;
13) Егер аяқ астынан туындаған себептермен Шартта көзделген қандай болмасын тауарлар жеткізілмеуі/жұмыстар орындалмауы/қызметтер көрсетілмеуі мүмкін болса, Компанияға жазбаша нысанда дереу хабар беру және бұл ретте Компаниямен келісе отырып, теңдес тауарларды жеткізуге/ жұмыстарды орындауға/ Қызметтерді көрсетуге міндеттену;
14) Контрагент үшінші тұлғалардың қызметіне жүгінген жағдайда, Контрагент Компанияның жазбаша немесе электронды пошта арқылы жолдаған сұрауы бойынша үшінші тұлғалардың Шарт бойынша тауарларды жеткізуге/ жұмыстарды орындауға/ Қызметтерді көрсетуге жұмсаған шығыстарын растайтын қаржылық құжаттарды ұсынуға міндеттенеді.  Бұл растайтын құжаттар Компаниядан тиісті сұрау келіп түскен күннен бастап күнтізбелік 7 (жеті) күн ішінде ұсынылуы тиіс. Контрагент үшінші тұлғалардың қызметіне Компаниямен алдын ала келісіп, келісімін алғаннан кейін ғана жүгіне алады.
15) Компания аумағында қызметтерді көрсету және жұмыстарды орындау кезінде қауіпсіздік техникасы, өрт қауіпсіздігі қағидаларының, Қызметтер көрсетілетін және жұмыстар орындалатын жердегі ішкі тәртіптеме қағидаларының сақталуын қамтамасыз ету, оның ішінде қажетті нұсқамалықтар жүргізу. Осы Шарттың №1 қосымшасында көрсетілген «Химфарм» АҚ мердігерлік ұйымдарына қойылатын өнеркәсіптік қауіпсіздік және өрт қауіпсіздігі, еңбекті және қоршаған ортаны қорғау саласындағы талаптарды" толық көлемде және қатаң сәйкестікте сақтау.

4. Жеткізу
4.1. Жеткізу тиісті тапсырыста көрсетілген талаптарға сәйкес жүзеге асырылады.
4.2. Егер Контрагент келісілген жеткізу мерзімдерін сақтай алмайтын болса, ол кешіктіру себептерін және оның қанша уақытқа созылатынын көрсете отырып, Компанияға дереу хабарлауға міндетті. Бұл жағдайда Компания өз тарапынан қандай да бір шығындарды өтемей, Шартты немесе Тапсырысты орындаудан біржақты тәртіппен бас тарту құқығын өзіне қалдырады.
4.3. Егер жеткізу Тапсырыста көрсетілген мерзімнен кешіктірілмеген болса, жеткізу мерзімі сақталған болып есептеледі.
4.4. Жеткізу Контрагенттің күшімен және соның есебінен жүзеге асырылады. Егер тиісті Тапсырыста басқаша келісілмеген болса, тасымалдау кезіндегі сақтандыру шығыстарын Контрагент төлейді.
4.5. Тауарлар/жұмыстар/Қызметтер Тапсырыста көрсетілген орынға жеткізіледі. Контрагент Тауарды дайындау кезінде пайдаланылатын материалдардың жаңалығы мен сапасына, сондай-ақ Шартты орындау кезінде үшінші тұлғалардың құқықтары, оның ішінде зияткерлік меншік құқығы объектілеріне қатысты құқықтар бұзылмайтынына кепілдік береді.
4.6. Қызметтерді көрсету/ тауарды жеткізу немесе жұмыстарды орындау және құқық беру әр нақты жағдайда Компания тарапынан тиісті қабылдау-тапсыру актісіне қол қою арқылы немесе осындай міндеттемеге сәйкес келетін кез келген басқа тәсілмен расталуы тиіс.
4.7. Тауарларды/жұмыстарды/қызметтерді қабылдау олардың келісіміі болып саналмайды. Егер Тапсырыста басқаша көрсетілмесе, тауарлар/жұмыстар/қызметтер жеткізілген күннен бастап 14 (он төрт) күн ішінде Компания қабылдау туралы өтініш арқылы келіседі немесе бас тарту себептерін көрсете отырып, дәлелді бас тарту хатын ұсынады. Егер өтініш жоғарыда көрсетілген мерзімде және көлемде ұсынылмаса, Компания тауарларды/ жұмыстарды /қызметтерді ешқандай шектеусіз қабылдаған болып есептеледі.
4.8. Егер Компания жеткізілген тауарлардың/ орындалған жұмыстардың/көрсетілетін қызметтердің санын немесе сапасын қабылдау кезінде олардың саны, түрі немесе сапасы келісімге немесе Тапсырысқа сәйкес келмейтінін анықтаған жағдайда, Компания Контрагентке Контрагент тауарды ақаусыз жеткізуге/қызметтерді ақаусыз көрсетуге міндетті мерзім туралы хабарлауға міндеттенеді. Сапасыз тауарларды қайта жеткізу немесе тиісінше орындалмаған жұмыстарды/қызметтерді түзету Контрагенттің күшімен және соның қаражаты есебінен жүзеге асырылады.

5. Сапа/ шағымдар/ кепілдік
5.1. Контрагент жеткізілетін тауарлардың, орындалатын жұмыстардың және көрсетілетін қызметтердің Шартта және Тапсырыста көрсетілген талаптарға сәйкес болуын қамтамасыз етеді. Тауарлардың/жұмыстардың/қызметтердің сапасы Шарттың немесе Тапсырыстың талаптарына сәйкес болуы және білім мен технология жетістіктеріне сәйкес келуі тиіс. Тапсырыс талаптарымен келісе отырып, Контрагент Шартта немесе Тапсырыста көрсетілген құқықтарды тиімді және кәсіби орындау және тиімді ұсыну үшін жеткілікті тиісті өкілеттіктері мен тәжірибесі бар екенін растайды.
5.2. Жеткізілетін тауарлардың сапасы мен таңбалары Қазақстан Республикасының қолданыстағы стандарттары мен жалпыға міндетті құқық нормаларына, сондай-ақ Тапсырыс пен Шартта баяндалған талаптарға сәйкес келуі тиіс.
5.3. Контрагент тіркелуге тиісті тауарлар үшін Қазақстан Республикасының заңнамасына сәйкес қажетті барлық рұқсаттарды, лицензияларды, куәліктерді және өзге де құжаттарды алуға міндетті. Көрсетілген құжаттардың көшірмелерін Контрагент Компанияға оның сұрауы бойынша ұсынуы тиіс.
5.4. Тауарларға, көрсетілетін қызметтерге және орындалатын жұмыстарға кепілдіктер берілген жағдайда Контрагент оларды жеткізген кезде Қазақстан Республикасының заңнамасына сәйкес тиісті кепілдік құжаттарын беруге міндетті.
5.5. Компания шағым берген жағдайда Контрагент оны алған күннен бастап 7 (жеті) күн ішінде қарап, шағым берушіге электрондық пошта арқылы жауап жолдауға міндетті. Контрагенттің көрсетілген мерзімде шағымға жауап ұсынбауы оны қабылдағаны болып есептеледі.
5.6. Контрагенттің кінәсінен келісім немесе Тапсырыс бойынша міндеттемелерді орындау мерзімі өтіп кеткен жағдайда, Компания мерзімі өткен әр күн үшін тиісінше Шарт немесе Тапсырыс құнының 0,1% (нөл бүтін оннан бір пайызы) мөлшерінде тұрақсыздық айыбын өндіріп алуға құқылы.
5.7. Компания Контрагенттің кінәсінен Шартты немесе Тапсырысты бұзған немесе орындаудан біржақты тәртіппен бас тартқан жағдайда, Компания Контрагенттен тиісінше Шарт немесе Тапсырыс құнының 10% (он пайызы) мөлшерінде біржолғы айыппұлды өндіріп алуға құқылы.
5.8. Контрагент Тапсырыс бойынша міндеттемелерін орындамаған және/немесе тиісінше орындамаған жағдайда, Компания Тапсырыстың жалпы құнының 10% (он пайызы) мөлшерінде тұрақсыздық айыбын өндіріп алуға құқылы.
5.9. Тұрақсыздық айыбы тұрақсыздық айыбын төлеу туралы талапты алған күннен бастап күнтізбелік 7 (жеті) күн ішінде осы Шартта көрсетілген Компанияның банк шотына ақша аудару арқылы немесе Контрагенттің дебиторлық берешегінен тұрақсыздық айыбын шегеріп қалу арқылы төленуі тиіс, бұған осы арқылы Контрагент өз келісімін береді.
5.10. Контрагент Компанияға келтірілген зиянды, сондай-ақ Компания персоналы немесе Шарт бойынша жұмыстарды/қызметтерді/тауарларды қауіпсіз жеткізу, орындау/көрсету үшін жауапты Контрагенттің бақылауымен әрекет еткен немесе әрекет етуге тиісті Тапсырыс бойынша тауарды жеткізу, қызметтерді көрсету немесе жұмыстарды орындау үшін тартылатын үшінші тұлғалар келтірген барлық залалды толық көлемде өтейді.  
5.11. Егер Тапсырыста тұрақсыздық айыбының белгілі бір мөлшері көрсетілсе, Шарттың 5.6-5.8-тармақтарының ережелері қолданылмайды.
5.12. Контрагент қандай болмасын физикалық немесе заңды шектеулер, соның ішінде үшінші тұлғалардың құқықтары мен талаптары түрінде ауыртпалықтарсыз тауарды жеткізуге/ қызметті көрсетуге/ жұмыстарды орындауға міндеттенеді және осыған байланысты толық жауапкершілікте болады.
Контрагент көрсетілген қызметтерге/жұмыстарға уақтылы ақы төлей отырып, қызметтерді көрсету/жұмыстарды орындау үшін қосалқы мердігерлерді тартуға құқылы. Контрагент Тапсырыс бойынша немесе оған байланысты міндеттемелерін орындау үшін жалдайтын қосалқы мердігерлердің барлық әрекеттері мен әрекетсіздігі үшін Компания алдында толықтай жауапты болады.
5.13. Шартқа байланысты Контрагенттің барлық талап арыздарына қатысты Компания жауапкершілігінің жалпы мөлшері төленетін нақты Тапсырыстың құнымен немесе нақты залалдың мөлшерімен шектеледі. 



6. ФОРС-МАЖОР
 Төтенше және еңсерілмейтін мән-жайлар, атап айтқанда еңсерілмейтін күш, әскери іс-қимылдар, табиғи апаттар, ереуілдер, жаппай тәртіпсіздіктер немесе мемлекеттік органдардың осы Шарт жасалғаннан кейін күшіне енетін және Шарт бойынша қандай болмасын міндеттемелерін толық немесе ішінара орындауға кедергі туғызатын тыйым салатын немесе шектеу қоятын заңнамалық шешімдер қабылдауы сияқты Тараптар форс-мажор мән-жайларына жатқызған жағдайларда Тараптар туындайтын форс-мажорлық мән-жайлар салдарынан өздерінің міндеттемелерін орындау мүмкін еместігін дәлелдейтін болса, өз міндеттемелерін толық немесе ішінара орындаудан босатылады.
Жоғарыда көрсетілген форс-мажорлық мән-жайларға байланысты осы Шарт бойынша қандай да бір міндеттемелерін орындай алмайтын Тарап осындай мән-жайлар туындаған күннен бастап күнтізбелік 5 (бес) күннен кешіктірмей уәкілетті органдар берген куәландыратын құжаттарды ұсына отырып, бұл туралы екінші Тарапқа жазбаша түрде хабарлауға міндетті.
Туындаған форс-мажорлық мән-жайлар туралы хабарламау немесе уақтылы хабарламау тиісті Тарапты шарттық міндеттемелерді орындағаны үшін жауапкершіліктен босататын негіз ретінде олардың қандай болмасын біріне сілтеме жасау құқығынан айырады.
Егер форс-мажор мән-жайлары күнтізбелік 30 (отыз) күнге созылатын болса және олардың тоқтағандығының белгілері анықталмаса, осы Шарт Тараптарының кез келгені екінші Тарапқа хабарлама жіберу арқылы осы Шартты бұзуға құқылы.

7. Бизнес жүргізу әдебі Сыбайлас жемқорлыққа қарсы іс-қимыл туралы ереже
7.1. Контрагент Қазақстан Республикасының сыбайлас жемқорлыққа қарсы іс-қимыл туралы қолданыстағы заңнамасын, сондай-ақ «Химфарм» АҚ-ның (бұдан әрі – «Компания») корпоративтік интернет сайтында орналастырылған Сыбайлас жемқорлыққа қарсы іс-қимыл жөніндегі саясатының (бұдан әрі – «Саясат») талаптарын ұстануға міндеттенеді.
7.2. Контрагент Қазақстан Республикасының қолданыстағы заңнамасына сәйкес сыбайлас жемқорлық құқық бұзушылықтарына (қылмыстарына) немесе коммерциялық сатып алуға жатқызылуы мүмкін қандай да бір әрекеттерді (әрекетсіздікті) жасамауға міндеттенеді. 
7.3. Осы арқылы Контрагент Контрагенттің, оның жұмыскерлерінің, өкілдерінің, агенттерінің, Шартты/Тапсырысты орындауға тартылуы мүмкін мердігерлері мен қосалқы мердігерлерінің ешқайсысы тікелей немесе жанама түрде коммерциялық немесе өзге ұйымда басқару функцияларын атқаратын тұлғаларға, сондай-ақ «Мемлекеттік қызметшілерге» (бұл ұғымның осы Саясатта айқындалған мағынасына сәйкес) осы Шарттың/Тапсырыстың мәні болып табылатын кез келген мәселелерге қатысты Шарттың/ Келісімнің/ Тапсырыстың қандай болмасын тараптарының мүддесі үшін жоғарыда аталған тұлғаларды өрескел мінез-құлыққа, ықпал етуге және артықшылық беруге ынталандыру немесе тарту мақсатында ақшалай қаражат, сыйлықтар және өзге де мүліктік және мүліктік емес игіліктерді ұсынбағанына және ұсынбайтынына кепілдік береді.  
7.4. Тараптар осы арқылы Саясат пен осы ереженің талаптары осы Шартты/Тапсырысты орындауға тартылған Контрагенттің жұмыскерлеріне, өкілдеріне, агенттеріне, мердігерлеріне және қосалқы мердігерлеріне қолданылатынына келіседі, осыған байланысты Контрагент жоғарыда аталған адамдардың Қазақстан Республикасының Сыбайлас жемқорлыққа қарсы іс-қимыл туралы заңнамасының талаптарын орындауын қамтамасыз етуге міндеттенеді. Контрагент осы 7.3-тармақта көрсетілген адамдар Қазақстан Республикасының сыбайлас жемқорлыққа қарсы іс-қимыл туралы заңнамасының талаптарын бұзған жағдайда Компанияның алдында толық жауапты болады.
7.5. Контрагент өзінің жұмыскерлерінің, өкілдерінің, агенттерінің, осы Шартты орындауға тартылатын Контрагенттің мердігерлерінің және осы қосалқы мердігерлерінің Қазақстан Республикасы Сыбайлас жемқорлыққа қарсы іс-қимыл туралы заңнамасының талаптарын кез келген болжамды немесе нақты бұзғаны анықталған сәттен бастап Компанияға дереу хабарлауға міндеттенеді.
7.6. Компания Контрагенттің Қазақстан Республикасының Сыбайлас жемқорлыққа қарсы іс-қимыл туралы заңнамасын сақтау жөніндегі өз міндеттемелерін орындауын тексерген кезде Контрагент кез келген ақылға қонымды ынтымақтастықты қамтамасыз етіп, сондай-ақ кез келген қажетті деректерді ұсынуға міндеттенеді.
7.7. Контрагент Контрагенттің, оның жұмыскерлерінің, басшыларының, лауазымды тұлғаларының, директорларының, консультанттарының, өкілдерінің, акционерлерінің, агенттерінің және осы Шартты/Тапсырысты орындауға тартылған өзге де тұлғалардың ешқайсысы «Мемлекеттік қызметшілер» (бұл ұғымның Саясатта айқындалған мағынасына сәйкес) немесе Қазақстан Республикасының заңнамасына сәйкес мемлекеттік функцияларды орындауға уәкілетті немесе оларға теңестірілген немесе жауапты мемлекеттік лауазымды атқаратын адамдар немесе лауазымдық тұлғалар емес екенін растайды.
7.8. Егер Контрагентке осы тармақта көрсетілген мән-жайлардың кез келгені оның мәлімдегеніндей болмағаны туралы белгілі болса, Контрагент бұл туралы Компанияға жазбаша түрде дереу хабарлауға міндеттенеді.
7.9. Компания Контрагенттің Қазақстан Республикасының Сыбайлас жемқорлыққа қарсы іс-қимыл туралы заңнамасын бұзғанын анықтаған жағдайда және (немесе) Компанияның Контрагент Қазақстан Республикасының сыбайлас жемқорлыққа қарсы іс-қимыл туралы заңнамасын бұзды деп пайымдауға негіз болған жағдайда, Компания кез келген уақытта Контрагентке ешқандай залалын өтеместен, осы Шартты/Тапсырысты орындаудан біржақты тәртіппен бас тартуға (Келісімді соттан тыс бұзуға) құқылы. Мұндай жағдайда Компания осындай бұзушылықтар нәтижесінде туындаған кез келген залалды өтеуді талап етуге құқылы, ал Контрагент Компанияға өтеуге міндетті. 
7.10. Компания Контрагентпен/ Жеткізушілермен арада мүдделер қақтығысын анықтаған жағдайда (Компания қызметкерлері арасында жақын туыстары болған жағдайда), Компания кез келген уақытта Контрагентке ешқандай залалын өтеместен, осы Шартты/Тапсырысты орындаудан біржақты тәртіппен бас тартуға (Келісімді соттан тыс тәртіппен бұзуға) құқылы. Мұндай жағдайда Компания осындай бұзушылықтар нәтижесінде туындаған кез келген залалды өтеуді талап етуге құқылы, ал Контрагент Компанияға өтеуге міндетті. 

8. Дербес деректерді қорғау туралы ереже
8.1. Осы Шартты/Тапсырысты жасасу және орындау мақсатында Контрагент Компаниядан өкілдерінің және (немесе) қызметкерлерінің дербес деректерін, сондай-ақ басқа тұлғалардың дербес деректерін электрондық, қағаз және (немесе) өзге де жеткізгіште ала алады. 
8.2. Контрагент Компаниядан алынған дербес деректердің құпиялылығын сақтауға, сондай-ақ осындай дербес деректерді Қазақстан Республикасының дербес деректерді қорғау саласындағы заңнамасына қатаң сәйкестікте осы Шартты/Тапсырысты жасасу және орындау мақсатында ғана өңдеуге міндеттенеді.
8.3. Контрагент Қазақстан Республикасының заңнамасына сәйкес дербес деректерді қорғау жөніндегі барлық қажетті шараларды, оның ішінде құқықтық, ұйымдастырушылық және техникалық шараларды қабылдауға міндеттенеді. Контрагенттің дербес деректерді қорғау жөніндегі міндетті дербес деректер алынған (жиналған) кезден бастап туындайды және олар жойылғанға дейін қолданылады.
8.4. Егер Қазақстан Республикасының заңнамасында сақтаудың неғұрлым ұзақ мерзімі белгіленбеген болса, Контрагент Компаниядан алынған дербес деректерді Шарттың/Тапсырыстың қолданылуы тоқтатылғаннан бастап дереу жоюды қамтамасыз етуге міндеттенеді.
8.5. Осы Шартты/Тапсырысты жасасу және орындау мақсатында Компания Контрагенттен Контрагент өкілдерінің және (немесе) қызметкерлерінің дербес деректерін, сондай-ақ басқа тұлғалардың дербес деректерін электрондық, қағаз және (немесе) өзге де жеткізгіште ала алады. Осы Шарттың/Тапсырыстың мақсаттары үшін Контрагент осы арқылы Компанияның дербес деректер субъектілерінің дербес деректерін беруге және өңдеуге, соның ішінде дербес деректерді үшінші тұлғаларға беруге, оның ішінде трансшекаралық беруге келісімін алғанын растайды. Компанияға дербес деректерді беру кезінде Контрагент дербес деректерді өңдеуге және беруге қатысты Қазақстан Республикасы заңнамасының барлық талаптарын орындауға міндеттенеді.
8.6. Осы Шарттың/Тапсырыстың мақсаттары үшін Компания Контрагенттен алынған дербес деректерді өзінің жұмыскерлеріне, өкілдеріне, консультанттарына, өзге де үлестес тұлғаларына, Қазақстан Республикасының заңнамасына сәйкес талап етілетін болса, сондай-ақ уәкілетті мемлекеттік органдарға ұсынуға құқылы.
8.7. Компания Контрагенттен Контрагенттің осы ережені және Қазақстан Республикасының дербес деректерді қорғау саласындағы заңнамасының талаптарын бұзуына байланысты туындайтын барлық және кез келген залалдарды өтеуін талап етуге құқылы.

9. Санкцияларды сақтау туралы ереже 

9.1 Тараптар осы Шартты контрагенттің кепілдіктері негізінде жасайды және Контрагент өз қызметін қатаң сәйкестікте және АҚШ, Біріккен Ұлттар Ұйымы, Ұлыбритания, Еуропалық Одақ немесе Еуропалық Одаққа мүше кез келген мемлекет енгізген экономикалық немесе қаржылық санкцияларды қоса алғанда, қолданылатын санкциялар туралы заңнаманы бұзбай жүргізді, жүргізеді және жалғастырады деп адал сенеді. 
9.2 Контрагент осы Шарт жасалған күні Контрагент те, оның аффилиирленген тұлғалары да, оның органдарының мүшелері де, лауазымды тұлғалары, бенефициарлары, акционерлері немесе контрагенттің кез келген қызметкері OFAC SDN және SSI тізімдерін қоса алғанда, бірақ олармен шектелмей, санкциялық тізімдерге енгізілмеген және санкциялық тізімдерге енгізілмеген тұлғалар болып табылмайтынын мәлімдейді, ЕО қаржылық санкцияларының шоғырландырылған тізімі, БҰҰ-ның шоғырландырылған тізімі және Ұлыбританияның Санкциялар тізімі, сондай-ақ Тараптар қызметін жүзеге асыратын елдердегі құзыретті органдардың кез келген тиісті ұлттық тізімдері.
9.3. Контрагент шарт жасасу және/немесе оны контрагенттің орындауы осы Ереженің 1-тармағында көрсетілген ұйымдар мен елдер енгізген санкцияларды бұзуға әкеп соқпайтынын мәлімдейді. 
9.4. Контрагент сондай-ақ оған немесе осы Шарттың 9.2-тармағында көрсетілген өзге тұлғаларға қарсы санкциялардың бұзылуына байланысты ешқандай іс қозғалмағанын және ол санкцияларды айналып өтуге немесе одан жалтаруға бағытталған қандай да бір практикаға қатыспайтынын мәлімдейді.
9.5. Контрагент Шарттың қолданылу мерзімі ішінде: 
i. өз қызметін қолданыстағы заңнамаға және санкциялар туралы талаптарға қатаң сәйкес жүргізетін болады; 
ii. қолданыстағы заңнаманы және санкциялар туралы талаптарды бұзбайды; 
iii. санкцияланған субъектілерге немесе олардың пайдасына тікелей немесе жанама түрде қаражат немесе экономикалық ресурстар берілмейді және жоғарыда аталған құралдар мен ресурстар осындай субъектілердің мүдделері үшін қолданылатын санкциялар туралы заңнамаға сәйкес мұндай қызметке тыйым салынған дәрежеде пайдаланылмайды. 
9.6. Жоғарыдағы тармақтарда көрсетілген мән-жайлар кез келген өзгерген жағдайда, сондай-ақ контрагент қолданылатын санкцияларға байланысты шарт бойынша өз міндеттемелерін орындай алмаған жағдайда, Контрагент негізсіз кідіріссіз дереу және кез келген жағдайда 5 жұмыс күні ішінде компанияны жазбаша түрде хабардар етуге міндеттенеді. 
9.7. Осы Шарттың 9.6-тармағында көрсетілген хабарлама ұсынылған күннен бастап 10 (он) жұмыс күнінен кешіктірмей Тараптар санкциялардың Тараптардың осы Шарт бойынша өз міндеттемелерін орындауына ықтимал ықпалына қатысты өз ұстанымдарын адал талқылау және келісу үшін кездесу(лар)/келіссөздер жүргізеді. 
9.8. Компания контрагенттің электрондық пошта мекенжайына хабарлама жіберу арқылы, егер ол анықталса, компания үшін қандай да бір қаржылық салдарсыз Шартты орындаудан біржақты тәртіппен бас тарту құқығын өзіне қалдырады: 
i. Контрагент осы санкциялардың сақталуы туралы шартта көрсетілген кепілдіктер мен кепілдіктерді бұзды.; және (немесе) 
ii. егер контрагенттің қандай да бір кепілдігі жалған, анық емес және (немесе) дәл болмаса не осы Ережеде көрсетілген кез келген нәрсені контрагент қамтамасыз етпесе және (немесе) 
iii. Контрагент немесе шарттың 9.2-тармағында көрсетілген өзге де тұлғалар санкцияларға ұшырады немесе олардың санкцияларға және (немесе) 
iv. қолданылатын санкциялар Тараптардың осы Шарт бойынша өз міндеттемелерін орындауын мүмкін етпеуі немесе айтарлықтай қиындатуы мүмкін; және (немесе) 
v. қолданылатын санкциялар осы Шарт бойынша тауарды жеткізуді/қызметтер көрсетуді/ жұмыстарды орындауды бұзуға не тоқтатуға әкеп соқтыруы мүмкін.
9.9. Контрагент компаниядан талап алған күннен бастап 10 (он) жұмыс күнінен кешіктірмей контрагенттің санкцияларды сақтау бөлігінде осы Шартты бұзуынан туындаған және (немесе) контрагенттің осындай кепілдігінің дәйексіздігі немесе дәлочстігіне байланысты туындаған тікелей және/немесе жанама залалдарды компанияға өтеуге міндеттенеді. 
9.10. Контрагент өзінің контрагенттері мен бенефициарлық иелеріне қатысты санкциялық заңнаманың сақталуын ақылға қонымды және пропорционалды түрде тексеруге, сондай-ақ олардың қолданыстағы Санкциялар тізімдеріне сәйкестігін үнемі қайта тексеруге міндеттенеді. Компанияның негізделген сұрауы бойынша компанияға жүргізілген тексеру құжаттамасын, скринингтік процедураларды және тиісті ішкі саясатты қоса алғанда, осындай сәйкестіктің дәлелдерін ұсынуы керек. 
9.11. Контрагент АҚШ Қаржы Министрлігінің «50 пайыз ережесіне» немесе басқа құзыретті органдардың осыған ұқсас түсіндірмелеріне сәйкес айқындалған жағдайларды қоса алғанда, санкцияланған қандай да бір адамның немесе ұйымның тікелей немесе жанама иелігінде немесе бақылауында емес екенін растайды. 
9.12. Шарттың жалпы қолданылу мерзіміне қарамастан, санкцияларды сақтау туралы шарттың осы 9-бөлімінің күші бұзылғаннан, бас тартылғаннан, жарамсыз деп танылғаннан, тапсырыстың және тұтастай Шарттың қолданылу мерзімі өткеннен немесе бұзылғаннан кейін толық күшінде қалады.

10. Шоттарды ұсыну және төлеу жағдайлары
10.1. Құны тиісті Тапсырыстарда (бұдан әрі – «Тапсырыс құны») айқындалады. 
10.2. Егер тиісті Тапсырыстарда басқаша көрсетілмеген болса, тиісті Тапсырыстың құны тиісті электрондық шот-фактура (бұдан әрі – ЭШФ) ұсынылған күннен бастап күнтізбелік 45 (қырық бес) күн ішінде Контрагенттің есеп шотына ақша қаражатын аудару арқылы төленуі тиіс. Қаржылық құжаттардағы қорытынды құн қолданылатын салықтарды ескере отырып көрсетіледі. 
10.3. Контрагент ЭШФ жазып беруге және қаржылық құжаттарда (төлем шоты, ЭШФ, орындалған жұмыстар актісі, жүк құжаты және т.б.) Тапсырысты рәсімдеу кезінде ұсынылатын Компания Тапсырысының нөмірін көрсетуге міндеттенеді. Қаржылық құжаттарда тапсырыс нөмірі көрсетілмеген жағдайда, мұндай құжаттар қайтадан дұрыстап рәсімдеу үшін Контрагентке қайтарылады. Электрондық шот-фактураларда тапсырыс нөмірі K бөлімінде, 43-тармақта (қосымша мәліметтер) жазылуы тиіс. Әрбір шот-фактурада Тапсырыстың нөмірі, тіркелген салық нөмірлері, ҚҚС бойынша есепке қою туралы куәлік сериялары мен нөмірлері және Қазақстан Республикасының қолданыстағы салық заңнамасына сәйкес өзге де деректемелер, сондай-ақ Компанияның заңды мекенжайы 160019, Шымкент қ., Рашидов көшесі, 81 көрсетілуі тиіс. 
10.4. Шарттың 9.3-тармағында көрсетілген талаптар сақталмаған шоттар бойынша төлем жасалмай, қайтадан дұрыстап рәсімдеу үшін Орындаушыға қайтарылады және осы кезеңде Компанияға қатысты тұрақсыздық айыбы/айыппұл туралы ереже қолданылмайды.
10.5. Осы бөлімде көзделген құжаттар кешіктіріліп ұсынылған немесе дұрыс рәсімделмеген құжаттар ұсынылған жағдайда, төлем жасау кідіріс мерзіміне тең уақытқа кейінге қалдырылады және Контрагент Компаниядан Тапсырыс ақысы уақтылы төленбеуіне байланысты айыппұл санкцияларын төлеуді талап ете алмайды.
10.6. Тараптар арасында келісілген және Тапсырыста көрсетілген төлемдерден басқа Компания екі Тараптың жазбаша келісімінсіз ешқандай төлем жасай алмайды.

11. Құпиялылық
11.1. Компанияның кез келген нысанда ұсынатын кез келген ақпараты немесе деректері, сондай-ақ Контрагент Шарт/Тапсырыс бойынша мігдеттемелерін орындауға байланысты қол жеткізе алатын, Компанияның, сондай-ақ оның Жеткізушілерінің қызметіне қатысты, экономикалық, қаржылық, коммерциялық, маркетингтік, ғылыми, техникалық, әкімшілік, ноу-хау, жеке (соның ішінде байланыс деректері: электрондық пошта мекенжайлары, телефон нөмірлері және т.б.), жоспарлық немесе стратегиялық сипаттағы, сондай-ақ қоса алғанда талдаулар, есептер, компиляциялар, зерттеулер, таныстырылымдар түріндегі және Компания иелігіндегі емес басқа да деректер немесе ақпарат Компанияның құпия ақпараты (бұдан әрі – «Құпия ақпарат») болып саналады.
11.2. Келісім/Тапсырыс қолданылатын мерзім ішінде және олардың әрекет ететін мерзімі аяқталғаннан кейінгі 5 (жазумен: бес) жыл ішінде Контрагент кез келген Құпия ақпаратты пайдалануға немесе үшінші тұлғаларға жария етуге (өзінің міндеттерін тиісті түрде орындау барысында туындайтын жағдайларды қоспағанда) құқылы емес (және оның таралуына немесе ашылуына қатысты тиісті түрде сақтық танытуы тиіс). Бұл шектеу:
1) Компанияның келісімімен немесе заң талабымен немесе сот шешімі бойынша пайдаланылатын немесе жария етілетін ақпаратқа;
2) Контрагенттің рұқсатсыз жария етуінен басқа жолмен қолжетімді деп танылған немесе жұртшылыққа жалпы танымал болған ақпаратқа;
3) Контрагенттің жария етуге құқығы бар үшінші тұлғадан алған ақпаратына;
4) Тапсырыс қабылданған/ Шарт жасалған күні Контрагенттің қолданысында бұрыннан болған ақпаратқа; немесе
5) Контрагент өз бетімен әзірлеген кез келген ақпаратқа қолданылмайды.
11.3. Құпия ақпарат Контрагентке Шарт/Тапсырыс бойынша міндеттемелерін тиісінше орындау үшін қажетті шектеулі көлемде жария етілуі тиіс. Контрагент Контрагент қызметкерлерінің немесе Контрагенттен жария етілген Құпия ақпаратты алған үшінші тұлғалардың құпиялылықты бұзғаны үшін жауапты болады. Егер үшінші тұлғалар Құпия ақпаратты Контрагентке қатысты себептермен алған болса, Контрагент үшінші тұлғалардың құпиялылықты бұзғаны үшін де жауапкершілікте болады.
11.4 Егер Контрагент Келісім/Тапсырыс бойынша міндеттемелерді орындау процесінде техникалық құжаттаманы, пленканы, матрицаларды, жоспарларды немесе өзге де қосалқы материалдарды өзінің иелігіне алған жағдайда, мұндай материалдар Келісімде немесе Тапсырыста көрсетілген мақсатқа сәйкес қана пайдаланылуы мүмкін және үшінші тұлғаларға тек осы мақсат үшін және Компанияның алдын ала келісімімен ғана ұсынылуы мүмкін.
11.5 11-бөлімде көрсетілген материалдар Компанияның меншігі болып саналады және Келісім мерзімі/Тапсырысты орындау аяқталғаннан кейін Контрагент оларды дереу қайтаруға міндетті.

12. Дауларды шешу
12.1 Шарт/Тапсырыс бойынша барлық құқықтық қатынастар Қазақстан Республикасының құқығымен реттеледі. Шарт/Тапсырыс Қазақстан Республикасының заңнамасына сәйкес жасалды және түсіндіріледі. Шартта/Тапсырыста реттелмегеннің барлығы Қазақстан Республикасының қолданыстағы заңнамасына сәйкес реттелуі тиіс.
12.2 Шартқа/Тапсырыстарға енгізілетін кез-келген өзгерістер мен толықтырулар жазбаша рәсімделген және Тараптардың уәкілетті өкілдерінің қолдары қойылып, Тараптардың мөрлері басылған жағдайда заңды күшіне ие болады.
12.3 Тараптар арасында туындайтын барлық даулар келіссөздер жолымен шешіледі. Келіссөздер барысында реттелмеген мәселелерді Тараптар жазбаша түрде баяндайды және жолдайды. Шағымды алған Тарап шағымды алған күннен бастап күнтізбелік 10 (он) күн ішінде шағым ұсынған Тарапқа жауабын жазбаша түрде жолдайды.
12.4 Тараптар өзара келісімге келе алмаса, даулар Қазақстан Республикасының заңнамасында белгіленген тәртіппен қарастырылады. Даудың қаралатын орны Компанияның мемлекеттік тіркелген орны болып саналады. 

13. Түпкілікті ережелер
13.1. Осы Шарт Компанияның Интернет-сайтында жарияланған сәттен бастап күшіне енеді.
13.2. Компания осы Шарттың талаптарын біржақты тәртіппен өзгертуге немесе Контрагентті алдын ала хабардар етпей, оны кері қайтарып алуға құқылы. Өзгерістер, егер компания өзгеше көрсетпесе, Шарттың жаңа редакциясы жарияланған және/немесе Интернет-сайтта ақпарат орналастырылған сәттен бастап күшіне енеді. Компания мен нақты Контрагент арасындағы шарт осы Офертаны акцептеген сәттен бастап жасалған болып есептеледі, бұл контрагенттің және компанияның мынадай әрекеттердің бірін жасауымен расталады:
a) тауарларды жеткізу, жұмыстарды орындау, қызметтерді көрсету немесе құқықтарды беру туралы өтінімді, тапсырысты рәсімдеу;
b) Компанияның толық немесе ішінара төлем жасауы;
c) қабылдау-тапсыру актісіне қол қою;
d) немесе Контрагенттің осы Шарт талаптарымен келісетіні туралы сөзсіз куәландыратын өзге де әрекеті.
13.3. Егер Тараптар арасында қосымша өзге талаптар белгіленбеген болса, нақты Контрагентпен жасалған Шарттың қолданылу мерзімі тиісті Тапсырыс бойынша міндеттемелерді орындау мерзімдерімен айқындалады.
13.4. Егер Компания мен Контрагент арасында тұрақты, дәйекті немесе мерзімді міндеттемелер белгіленген болса, Шарт Тараптардың міндеттемелері толық орындалғанға дейін немесе ол осы Шартта белгіленген және Қазақстан Республикасының заңнамасында көзделген тәртіппен бұзылғанға дейін қолданыста болады.
13.5. Егер Контрагент, оның уәкілетті өкілі немесе оның атынан немесе оның мүддесі үшін әрекет ететін өзге тұлға төменде көрсетілген әрекеттердің бірін жасаса, Компания алдын ала хабарламастан, дереу күшіне енгізе отырып, осы Шартты /Тапсырысты орындаудан:
· Компанияға зиян келтірген құқыққа қарсы әрекет, құқық бұзушылық немесе алаяқтық жасалғанда;
· Тапсырыста немесе Шартта көзделген міндеттемелер орындалмаған және/немесе тиісінше орындалмаған жағдайда біржақты тәртіппен бас тартуға құқылы.
13.6. Егер Тапсырыста немесе Шартта өзгеше белгіленбесе, осы Шартқа байланысты Тараптар арасындағы барлық хабарламалар, хабарлар және өзге де хат алмасу жазбаша нысанда жүзеге асырылуы және тиісті құжатта және Тапсырыста көрсетілген электрондық пошта мекенжайына жіберілуі тиіс.
13.7. Тараптардың әрқайсысы бұл туралы екінші Тарапқа кемінде күнтізбелік үш күн бұрын хабарлай отырып, хат алмасатын мекенжайды өзгертуге құқылы. Осы талап сақталмаған жағдайда, бұрын көрсетілген мекенжайға жіберілген кез келген хабарламалар тиісті түрде жеткізілген болып есептеледі.
13.8. Тараптар арасындағы жұмыс ақпаратымен алмасу Келісімде/ Тапсырыста көрсетілген Компания мен Контрагент өкілдері арасындағы пошта, электрондық пошта немесе телефон арқылы келіссөз жүргізу арқылы жүзеге асырылады.
13.9. Компания өкілдері Компания атынан Шарт/ Тапсырыс шеңберінен тыс қосымша қаржылық міндеттемелерге әкеп соғатын шешімдерді қабылдауға, сондай-ақ оның мәнін Компанияның уәкілетті өкілдерінің жазбаша келісімінсіз өзгертуге құқылы емес.
13.10. Осы Шарттың кез келген ережесі жарамсыз немесе заңды күші жоқ деп танылған жағдайда, бұл қалған ережелердің жарамдылығына әсер етпейді. Тараптар мұндай ережені нақты, заңды әсері жөнінен бастапқы мәніне барынша жақын ережемен ауыстыру үшін жосықты түрде ынтымақтасуға міндеттенеді.
13.11. Осы Шарт пен Тапсырыстың ережелері арасында сәйкессіздіктер болған жағдайда, Тапсырыстың ережелері басым күшке ие болады.
13.12. Осы Шартта көзделмеген барлық қалған жағдайларда Тараптар Қазақстан Республикасының заңнамасын басшылыққа алады.

14. Компанияның мекенжайы мен деректемелері:
«Химфарм» АҚ
Заңды/нақты мекенжайы: Қазақстан Республикасы, 160019, Шымкент қ., 
Әл-Фараби ауданы, Ш. Рашидов көшесі, № 81
БСН 931240000335
KZ409490001124932001
«Altyn Bank» АҚ-да (China Citic Bank Corporation Ltd ЕБ) 
КБЕ 17
ATYNKZKA
тел.: +7 7252 56 07 22















Қосылу шартының
№1 қосымшасы

«Химфарм» АҚ мердігерлік ұйымдарына қойылатын өнеркәсіптік қауіпсіздік және өрт қауіпсіздігі, еңбекті және қоршаған ортаны қорғау саласындағы
ТАЛАПТАР

Бұл құжат Тапсырыс берушінің аумағында жұмыстарды орындау кезінде Мердігердің қауіпсіз және салауатты еңбек жағдайларын қамтамасыз ету тәртібі мен талаптарын айқындайды.

1.	ТЕРМИНДЕР МЕН АНЫҚТАМАЛАР
Тапсырыс беруші – Жеткізушімен жұмыстар мен қызметтерді орындауға шарттар жасасатын «Химфарм» АҚ.
Жеткізуші (Мердігер) – Қазақстан Республикасының Азаматтық Кодексіне сәйкес Тапсырыс берушімен жасалатын мердігерлік шарт (келісімшарт) бойынша Тапсырыс берушінің объектілерінде құрылыс, монтаж, жөндеу және өзге де жұмыстарды орындайтын жеке немесе заңды тұлғалар. 
Объект – Тапсырыс берушінің өндірістік алаңдары, оның ішінде ғимараттары, құрылыстары, үй-жайлары, жолдар, темір жолдар, жабдықтар, қондырғылар, станциялар, қауіпті өндірістік объектілері, техникалық құрылғылар (қауіпті өндірістік объектілерде қолданылатын), көлік құралдары, арнайы техникасы, аумағы және басқа да инженерлік құрылыстары.
Техникалық құрылғының істен шығуы – өндірістік объектіде қолданылатын техникалық құрылғының пайдалану режимінде арналған мақсаты бойынша жұмыс істеуге уақытша жарамсыз болуы.
Техникалық құрылғылардың бүлінуі – өндірістік объектіде қолданылатын техникалық құрылғының бөлек бөлігінің өзінің функционалдық арналған мақсатын қамтамасыз ету қабілетін жоғалтуы.
Қосалқы мердігер – тапсырыс берушінің объектілерінде жұмыстарды орындау үшін мердігер тартатын ұйым.
Өрт – адамдардың өмірі мен денсаулығына, қоғам мен мемлекеттің мүдделеріне материалдық залал, зиян келтіретін бақылаусыз жанған от.
Оқиға – өндірістегі жазатайым оқиғаға, өртке, жарылысқа, аварияға, жол-көлік оқиғасына, қоршаған ортаға келтірілетін теріс әсерге, компанияға зиян келтіруге немесе кез келген ұқсас оқиғаға әкеп соқтырған немесе әкелуі мүмкін Компанияның жұмыс ортасында болған кез келген жоспарланбаған оқиға.
Оқиғаларды тергеп-тексеру – бұл оқиғалардың себептерін анықтау және олардың салдарын жою және (немесе) оқиғаларға жол бермеу, сондай-ақ өнеркәсіптік қауіптердің тәуекелдерін азайту жөніндегі алдын алу және (немесе) түзету шараларын қабылдау жөніндегі іс-қимылдар жиынтығы.
ӨҚЕҚОҚ – өрт қауіпсіздігі, төтенше жағдайлардың алдын алу және ден қою мәселелерін қоса алғанда, өнеркәсіптік қауіпсіздік, еңбекті және қоршаған ортаны қорғау.
АЖЖ – аварияларды оқшаулау және жою жоспары/аварияларды оқшаулау және салдарын жою жоспары;
ЖҚҚ – жеке қорғану құралдары.

2.	НЕГІЗГІ ЕРЕЖЕЛЕР
-	Мердігер ұйымдар (Контрагент) Шарттың талаптарына сәйкес барлық жұмыстарды орындауға және өндірістік жабдықты Қазақстан Республикасының ӨҚЕҚОҚ саласындағы қолданыстағы заңнамалық және құқықтық актілеріне, қағидалары мен нұсқаулықтарына сәйкес жұмысқа жарамды күйінде ұстауға және Тапсырыс берушінің талабы бойынша жоғарыда аталған заңнамалық және құқықтық актілерге, қағидалар мен нұсқаулықтарға өзінің сәйкестігін растауға міндетті.
-	Тапсырыс беруші мердігерлік жұмыстарды орындау учаскелері мен объектілерінде ӨҚЕҚОҚ талаптарының сақталуына тәуелсіз аудиттер мен бақылау жүргізу құқығын өзіне қалдырады. Аудиттер мен тексерулердің нәтижелері Мердігерге ұсынылып, ол өз кезегінде Тапсырыс берушінің өкілдері анықтаған Қауіпсіздік ережелерін, Шарт талаптарын, Тапсырыс берушінің ӨҚЕҚОҚ саласындағы жергілікті құжаттарының бұзылуын жоюға, кейін аудит немесе бақылау актісіне сәйкес жасалған жұмыс туралы Тапсырыс берушіге хабарлауға міндетті.
-	ӨҚЕҚОҚ саласындағы осы талаптардың сақталуы Мердігерді өз қауіпсіздігінің қажетті деңгейін қамтамасыз ету жөніндегі жауапкершіліктен босатпайды және Мердігердің объектідегі қауіпсіз жағдайды және қызмет көрсетудің қауіпсіз деңгейін сақтап тұру жөніндегі міндеттемелерінің шектелуі ретінде түсіндірілмеуі тиіс.

3.	МЕРДІГЕРДІҢ НЕГІЗГІ МІНДЕТТЕРІ
- Мердігер өз қызметін заңнамада көзделген уәкілетті мемлекеттік органдар беретін барлық рұқсат беру құжаттарын (лицензиялар, сертификаттар, келісулер және т.б.) алғаннан кейін ғана жүзеге асыруы тиіс.
- Мердігер жер қойнауын пайдалану, ӨҚЕҚОҚ саласындағы қолданыстағы заңнаманы орындамаған (бұзған) жағдайда, сондай-ақ егер Мердігердің әрекеттерінде авария, оқыс оқиға, жазатайым оқиға, өрт, ЖКО, Тапсырыс берушінің мүлкіне және қоршаған ортаға залал келтіру қаупі байқалса, Тапсырыс берушінің өкілдері Мердігердің жұмысын тоқтатып қойып, «Химфарм» АҚ қауіпті өндірістік объектілерінде болған аварияларды есепке алу журналына» жазып, тоқтату себептері мен уақытын, Тапсырыс берушінің жауапты өкілінің деректерін (ТАӘ, лауазымы) көрсете отырып, учаскенің немесе ұйымның басшысына жұмыстарды тоқтата тұру туралы хабарлама (актіні) жолдайды.
- Мердігер қосалқы мердігерлер, сондай-ақ Тапсырыс берушінің аумағы мен объектілерінде Шартты орындау үшін мердігер жалдаған өзге де қызметкерлер тарапынан ӨҚЕҚОҚ талаптарының сақталуына толық жауапты болады. Қосалқы мердігерлік ұйымдар тартылған жағдайда Мердігер бұл туралы Тапсырыс берушіге жазбаша хабарлайды.
- Мердігердің қызмет көрсету, жөндеу, реттеу, құрылыс жұмыстардың тікелей әсерінің, сондай-ақ сапасыз орындалуының салдарынан Тапсырыс берушінің коммуникацияларының (электр беру желілерін, құбырларын және басқа да технологиялық жабдықтарын) бұзылғаны және бүлінгені үшін Мердігер жауапты болады. Тапсырыс берушінің электр беру желілері, құбырлары, коммуникациялары немесе объектілері бүлінген (істен шыққан), жабдықтың жұмысы тоқтап қалған, Тапсырыс беруші персоналы Мердігердің кінәсінен өз қызметін жүргізуі мүмкін болмаған, сондай-ақ өндіріс және тұтыну қалдықтарын заңсыз кәдеге жарату немесе көму, қоршаған ортаға теріс әсер ету фактісі анықталған жағдайда, Мердігер екіжақты акті мен тиісті шағымның негізінде Тапсырыс берушіге Тапсырыс берушіге Мердігердің кінәсінен келтірілген зиян мен жоғалған пайданы өтейді. Бұдан басқа Мердігердің кінәсінен жоғарыда көрсетілген ақаулар анықталып, Тапсырыс беруші жабдығының жұмысы тоқтап қалса, Тапсырыс беруші персоналы өз қызметін жүргізе алмаса, өндіріс және тұтыну қалдықтарын заңсыз кәдеге жарату немесе көму фактісі, өрт (Тапсырыс беруші мүлкінің бүлінуі), авария немесе оқыс оқиға (Тапсырыс берушінің жабдықтарындағы немесе құрылыстарындағы), жазатайым оқиға (Тапсырыс беруші персоналының жарақат алуы) анықталған кезде:
- Мердігер Мердігердің және Қосалқы мердігердің жұмыс алаңдарында пайдаланылатын барлық жабдықтың Қазақстан Республикасының стандарттары мен нормаларына сәйкес тиісті сертификаттары, рұқсаттары немесе лицензиялары, паспорттары, пайдалану жөніндегі құжаттары (нұсқаулықтары) болуы үшін жауапты болады. 
- Мердігер Тапсырыс берушінің өндірістік объектілерінде жұмыстарды орындау кезінде өнеркәсіптік қауіпсіздік және еңбекті қорғау талаптарының, «Өрт қауіпсіздігі туралы» заңнама нормалары мен ережелерінің сақталуына өндірістік бақылау жүргізілуін қамтамасыз етуге міндетті;
- Мердігер (орындалатын жұмыс түріне қарамастан) Тапсырыс берушіге тапсырыс берушінің өндірістік ортасындағы құбырлардан, жабдықтардан, құрылыстан табылған ақаулар, машиналар мен механизмдердің істен шығу фактілері, авариялар, оқыс оқиғалар туралы ақпаратты дереу жолдауға міндетті.
- Отпен немесе газбен қауіпті жұмыстарды жүргізу кезінде (Тапсырыс берушінің қолданыстағы объектісінде) Мердігер ҚР ӨҚҚ талаптарын орындауға міндетті.
 - Мердігерге берілген объектіде немесе жабдықта Тапсырыс берушінің және үшінші тұлғалардың жұмыскерлерінің денсаулығы мен өміріне зиян келтірілген жағдайларда, Мердігер ҚР қолданыстағы заңнамасына сәйкес болған оқиға үшін толық жауапты болады.

КЕЛЕСІЛЕРГЕ ТЫЙЫМ САЛЫНАДЫ:
- өндірістік жұмыстарды жүргізу кезінде Тапсырыс берушінің жұмыскерлерін алаңдатуға;
- Тапсырыс берушінің технологиялық жабдықтары мен жүк көтеретін механизмдерін онымен алдын ала келіспей пайдалануға;
- кәсіпорын аумағында, белгіленбеген орында шылым шегуге;
-	алкогольді ішімдіктерді, есірткіні және басқа да уытты, тыйым салынған заттарды алып келуге және/немесе тұтынуға;
-	Тапсырыс берушінің аумағында мас күйде жүруге;
- өндірісте жазатайым оқиғаға әкеп соғуы мүмкін іс-әрекеттерді жасауға;
- қалдықтардың кез келген түрін шарт талаптарында келісілген белгіленген орындардан тыс өз бетінше орналастыруға немесе кәдеге жаратуға.

4.	ҚЫЗМЕТКЕРЛЕРДІ ОҚЫТУ.  РҰҚСАТНАМА.
Тапсырыс берушінің міндеттері:
- «Химфарм» АҚ аумағында қауіпсіздік және еңбекті қорғау талаптары бойынша кіріспе нұсқамалық өткізу;
- Мердігер ұйымдардың жұмыскерлері үшін жұмыс орнында бастапқы нұсқамалық журналына жазба енгізе отырып, нұсқамалық жүргізу;
- өндірістік процесс өзгерген кезде Мердігердің жұмыскерлерімен жұмыстарды қауіпсіз жүргізу бойынша жоспардан тыс нұсқамалық жүргізу.
Мердігердің міндеттері:
- Тапсырыс берушінің объектілеріне жұмыстарды қауіпсіз жүргізу қағидаларын оқып-үйренген және жұмыстарды жүргізуге қажетті барлық рұқсаттары бар білікті жұмыскерлерді жіберу, сондай-ақ жұмыскерлердің тиісті жұмыс түрлерін жүргізу үшін аттестатталғанын растайтын құжаттарды ұсыну. 

5.	ЖЕКЕ ҚОРҒАНЫС ҚҰРАЛДАРЫ (ЖҚҚ)
- Мердігер өз жұмыскерлерін қажетті ЖҚҚ-мен қамтамасыз етуі және олардың пайдаланылуын бақылауы тиіс; 
- ҚР заңнамасының талаптары мен орындалатын функцияларға сәйкес келмейтін ЖҚҚ-ны пайдалануға болмайды;
- ЖҚҚ жұмыстарын орындау үшін қажетті ЖҚҚ болмаса, сондай-ақ ақаулы, ластанған арнайы киім мен арнайы аяқ киіммен өз жұмыскерлерін жұмысқа жібермеуі тиіс; 
- Тапсырыс беруші ЖҚҚ пайдаланбай жүргізіліп жатқан Мердігердің жұмысын тоқтатуға құқылы.


6.	МЕРДІГЕРДІҢ КӨЛІГІ
	Мердігердің жұмыстарды жүргізу кезінде пайдаланылатын барлық көлік құралдары техникалық тұрғыдан жарамды және алғашқы медициналық көмек қобдишамен, өрт сөндіргішпен, авариялық тоқтату белгісімен жабдықталуы тиіс.

7.	ҚОРШАҒАН ОРТАНЫ ҚОРҒАУ САЛАСЫНДАҒЫ ТАЛАПТАР
Мердігердің міндеттері:
- Жұмыстарды орындау кезінде өндірісте түзілген және тұтыну қалдықтарын жинауға, қауіпсіз түрде уақытша сақтауға, шығаруға, тапсыруға дербес жауапты болуы тиіс;
- Өзінің кінәсінен қоршаған ортаға зиян келтірілген жағдайда, Тапсырыс берушіге қоршаған ортаға келтірілген залалды өтеу, сондай-ақ Мердігердің әрекеті нәтижесінде Тапсырыс берушіге салынған айыппұлдарды өтеу және/немесе Тапсырыс берушіден сот тәртібімен өндіріп алынған Тапсырыс берушінің үшінші тұлғаларына және/немесе жұмыскерлеріне келтірілген зиян сомасын өтеу;
- Мердігердің кінәсінен болған авариялардың экологиялық зардаптарын жою/салдарын түзету;
- Жұмыстарды жүргізу кезінде ҚР табиғат қорғау заңнамасы бұзылатын барлық жағдайларда Мердігер Тапсырыс берушіге ахуалды екі сағат ішінде хабарлауға міндетті.

Мердігерге тыйым салынады:
- Тапсырыс берушінің іргелес аумағына өндіріс және тұтыну қалдықтарын, қауіпті зиянды заттар мен материалдарды және т.б. тастауға;
- Өндірісте гигиеналық сертификаттары мен қауіпсіздік паспорттары жоқ химиялық реагенттерді пайдалануға. Мердігер жұмыстар басталғанға дейін жоғарыда көрсетілген сертификаттар мен паспорттардың көшірмелерін ұсынуға міндетті. 
- Бұталарды, ағаштарды, гүлзарларды, көгалдарды өз бетінше жоюға.

8.	АЛКОГОЛЬ МЕН ЕСІРТКІГЕ ҚАТЫСТЫ ҚОСЫМША ТАЛАПТАР
- Мердігер Тапсырыс берушінің объектілеріндегі жұмыстарға алкогольдік, есірткілік немесе токсикологиялық масаң күйдегі адамдарды жібермеуі тиіс.
- Жұмыскерлер Тапсырыс беруші объектілерінің аумағында болған кезінде Мердігер олардың алкогольдік, есірткілік немесе уытты масаңдықты тудыратын заттарды алып жүруіне, тұтынуына және масаң күйде жүруіне жол бермеуі тиіс. 
- Жұмыс ауысымы барысында алкогольдік, есірткілік немесе уытты масаңдық белгілері бар адамдар анықталған жағдайда, Мердігер мұндай адамдарды жұмыстан дереу шеттетіп, сондай-ақ осы факт туралы Тапсырыс берушіге дереу хабарлауға міндетті. 
- Жұмыскердің өзінің еңбек міндеттерін алкогольдік, есірткілік немесе уытты масаңдық күйінде атқарып жатқанын көріп анықтаған Тапсырыс беруші және/немесе Мердігер бұл жұмыскердің жай-күйі туралы акт жасай отырып, оны жұмыстан шеттетуі, сондай-ақ жұмыскерге медициналық қарап тексеруден немесе куәландырудан өтуді ұсынуы және осы факт бойынша жазбаша түсініктемелер беруді талап етуі тиіс.

9. САНИТАРИЯЛЫҚ ГИГИЕНА ТАЛАПТАРЫ 
Қойма үй-жайлары мен өндірістік цехтардың үй-жайларын аралай отырып, зауыт аумағында 3 күннен артық болатын бөгде ұйымдардың, жеке тұлғалардың жұмысына қойылатын міндетті талап:
- Жыл сайынғы медициналық қарап тексеруден өткені туралы деректер (жыл сайынғы медициналық қарап тексеруден өткені туралы қорытынды акт көшірмесі).
- Флюорографиялық тексеру деректері.
- Негізгі өндірістік цехтарға (ЦППЖЛС, ЦАРПА, ЦПТЛС) өту үшін осы объектілерге өтуге рұқсат беретін жеке медициналық кітапша.
Бұл талаптар келесі тұлғаларға қойылмайды:
- Келушілер мен қонақтарға.
- Жоғарыда аталған үй-жайларға кіру рұқсаты жоқ және жұмыстарды 3 күнге жетпейтін уақытта орындайтын бөгде ұйымдар, жеке тұлғалар.


Өнеркәсіптік қауіпсіздік, өрт қауіпсіздігі, еңбекті қорғау және қоршаған ортаны қорғау саласындағы негізгі талаптар тізбесі
1.	 Кіріспе нұсқамалықтан өтпей және журналға қол қоймай зауыт аумағындағы жұмыстарды орындау.
2.	 Зауыт аумағына қоқысты ретсіз үйіп қою. 
3.	 Аумақта белгіленбеген орында шылым шегу. 
4.	 Өртке қарсы айырықтарға, ғимараттарға өтетін жолдарға, эвакуация жолдарына қоқыс үйіп тастау. 
5.	 Уақытша электр желілерінің қауіпсіз пайдаланылуын қамтамасыз етпеу. 
6.	 Өртену қаупі бар үй-жайларда, ашық түрде жасалған жарықшамдарды пайдалану. 
7.	 Отқа төзімді табандықтары жоқ және зауытта жасалмаған тұрмыстық электр жылыту құралдарын пайдалану және оларды қараусыз қалдыру. 
8.	 Ақаулы электр құралдарын пайдалану.  
9.	 Бекітілген ҚР ӨҚҚ ережелерін бұза отырып, отпен жұмыстар жүргізу. 
10. Өртке қарсы мүкәммалды мақсатына сай пайдаланбау. 
11. Жұмыстар жүргізілетін орындарда қарапайым өрт сөндіру құралдарының болмауы. 
12. Газ баллондарын, пропанды, оттегін, ацетиленді, аргонды пайдалану және сақтау ережелерінің бұзылуы. 
13. Сатылардағы жұмыстар кезінде қауіпсіздік ережелерінің сақталмауы.  
14. Биіктіктегі жұмыс кезінде монтаж белдіктерінің болмауы немесе пайдаланылмауы. 
15. Жұмыстардың барысында ЖҚҚ-ның толық көлемде пайдаланылмауы. 
16. Автокөліктердің зауыт аумағында 5 км/сағаттан астам жылдамдықпен жүруі. 
17. Ақаулы, сыналмаған мінбе-баспалдақтардың пайдаланылуы. 
18. Бөгде ұйымдардың жұмыскерлерінің зауыт аумағында алкоголь және есірткі әсерінен масаң күйде жүруі. 
19. Оқудан өтпеген және жұмысқа рұқсаты жоқ қызметкерлердің жүк көтеретін механизмдерде (лифт, жүкшығыр) жұмыс істеуі. 
20. Зауыт аймағына ақаулы автокөлікпен (май және басқа да ЖЖМ ағып тұрған) кіру, сондай-ақ медициналық дәрі-дәрмек қобдиының және жарамды өрт сөндіргіштің болмауы. 
21. Экологиялық кодекске сәйкес қалдықтардың кез келген түрінің уақтылы шығарылмауы. 
22. Кез келген қалдық түрінің немесе құрылыс қалдықтарының шартта келісілген орындардан тыс жерге орналастырылуы немесе кәдеге жаратылуы. 
23. Жазатайым жағдайлар кезінде алғашқы медициналық көмек көрсету дағдылары мен тәсілдерін білмеу. 
24. Жұмыстарды жүргізетін бөгде ұйымдардың тиісті еңбек жағдайларын қамтамасыз етпеуі, еңбекті қорғау, өнеркәсіптік қауіпсіздік, өндірістік санитария, экологиялық талаптарды орындамауы салдарынан (жұмыстың тоқтап қалуы, авариялар) жұмысшылардың өмірі мен денсаулығына қауіп төнуі.

«Химфарм» АҚ өнеркәсіптік қауіпсіздік, өрт қауіпсіздігі, еңбекті қорғау, қоршаған ортаны қорғау саласындағы жоғарыда көрсетілген талаптар сақталмаған әр нақты жағдайда мердігер ұйымдарға келесі айыппұл санкцияларын қолдану құқығын өзіне қалдырады:
- 30 АЕК (әр бұзушылық үшін);
- 70 АЕК (әр қайталанған бұзушылық үшін).

Жеткізу тапсырыс № _____________
Қосылу шартының Спецификациясы

*Компания тиісті шартта қолданылатын терминге байланысты сатып алушыны, Тапсырыс берушіні немесе тауарларды, жұмыстарды және/немесе қызметтерді сатып алатын басқа тұлғаны білдіреді.
**Контрагент тиісті Шартта пайдаланылатын терминге байланысты сатушыны, жеткізушіні, Орындаушыны немесе тауарларды беретін, қызметтер көрсететін және/немесе жұмыстарды орындайтын өзге тұлғаны білдіреді.

Соммасын жазбаша жазу: _______________________________________________________________________________________

Жеткізу шарттары: 


Жеткізу күні:

Төлем шарттары: шот-фактура берілген күннен бастап 45 күн

Төменде көрсетілген тапсырыстарды қабылдау мен орындаудың жалпы шарттары осы сатып алу тапсырысының ажырамас бөлігі болып табылады.

Контрагент осы тапсырысқа қол қоя және орындай отырып, сілтеме бойынша компанияның интернет сайтында орналастырылған қосылу шартының талаптарымен келіседі
https://www.polpharma-santo.com

Сатушы Сатып алушы берген сатып алуға тапсырыстың жүйелік нөмірін төлеуге және жеткізуге арналған қаржы құжаттарында (шот-фактура, жүк-құжат, спецификациясы, қабылдау-тапсыру актісі, орындалған жұмыстар актісі) көрсетуге міндетті. 
Қаржы құжаттарында сатып алуға тапсырыстың жүйелік нөмірі болмаған кезде құжаттар тиісті ресімдеу үшін сатушыға қайтарылатын болады.

Тапсырыстың бір данасына жоғарыда көрсетілген мекен-жайға, сондай-ақ төмендегі электрондық пошта мекенжайына көшірмеге қол қойып, жіберіңіз.

Дайындаған: 
e-mail:	

ТАРАПТАРДЫҢ ҚОЛДАРЫ:

Қолы: ...............................................	Қолы: .............................................................
"Химфарм" АҚ

